
Mavzuning dolzarbligi. Hozirgi kunda dunyoda 200 dan ziyod echki zotlari va ko‘plab zot 

ichidagi turlar urchitiladi. Ular mahsuldorlik yo‘nalishlariga qarab sut, tivit, jundor, teri beruvchi 

hamda turli aralash tipda mahsulot beruvchi zotlarga ajratiladi. Dunyo bo‘yicha echkilar ko‘p 

boqiladigan mamlakatlar quyidagilar: Xitoy (140 mln boshni), Hindiston (120,6 mln.bosh) va 

Pokiston (47 mln bosh). Respublikamizda (2020 yil 1 yanvardagi ma’lumot) qo‘y va echkilar soni 

21 mln 287 ming boshni tashkil etadi.  

Echkilar bovikolyozining epizootologiyasini o‘rganish, ularni davolash va oldini olishda 

zamonaviy usullarni ishlab chiqish hamda amaliyotga tadbiq etishdan iborat. Bugungi kunda 

O‘zbekiston Respublikasida amalga oshirilayotgan shu kabi bir qator isloxotlar asosida 

mamlakatimizda veterinariya sohasi ham jadal rivojlanib, bu soxada juda ko‘plab ilmiy amaliy 

ishlar amalga oshirilmoqda. Biroq echkilar orasida keyingi yillarda bovikolyoz kasalligining avj 

olishi natijasida ularning sut, go‘sht va tivit berish mahsuldorliklarining kamayishiga olib 

kelmoqda. Shuning uchun echkilar tanasida parazitlik (tekinxo‘rlik) qilib yashaydigan hasharotlar 

va ular qo‘zg‘atadigan parazitar va transmissiv kasalliklar epizootologiyasini o‘rganish hamda 

ularga qarshi kurashning yangi bezarar usul va vositalarini yaratish muhim ahamiyatga ega. 

Tadqiqot maqsadi: Shaxsiy va fermer xo‘jaliklardagi echkilar bovikoliozini oldini olishda 

zamonaviy usullarni ishlab chiqish hamda amaliyotga tadbiq etish iborat. 

Tadqiqot materiallari va usullari. Tadqiqotlarda parazitologik, entomologik, epizootologik, 

mikroskopik tekshirish, ekologo-faunistik va veterinariya parazitologiyasi fanlarining zamonaviy 

tavsiya va uslubiy qo‘llanmalaridan foydalanildi. 

Tadqiqotlarning natijalari. Echkilarining araxnoentomozlariga qarshi kurashda chetdan 

keltirilayotgan va o‘zimizda ishlab chiqarilayotgan yangi piretroid va fitoasosli insektitsid 

preparatlardan keng foydalanilmoqda. Shularni hisobga olib toksikologik xususiyatlari yaxshi 

o‘rganilgan va kanserogen, mutagen, embriotoksik xususiyatlari bo‘lmagan yangi sintetik piretroid 

preparatlarning parazitotsidlik ta’sirini laboratoriya va ishlab chiqarish sharoitida o‘rganib chiqdik. 

Jumladan, yangi Cypra EC piretroid preparatining har xil konsentratsiyalardagi suvli emulsiya 

hamda kukunli shakllari laboratoriya va ishlab chiqarish sharoitida qo‘llanib echkilarning 

bovikolyoz kasallik qo‘zg‘atuvchilari (junxo‘rlar) ga qarshi  yangi Cypra EC 25 % piretroid 

preparatining insektitsidlik xususiyati laboratoriya sharoitida o‘rganib chiqildi. Bunda, Cypra 

preparatining har xil konsentratsiyadagi suvli emulsiyalari tayyorlanib laboratoriya sharoitida 

echkilar junxo‘r (bovicola caprae) lariga qarshi sinab ko‘rildi. Bunda birinchi marotaba 

o‘rganilayotgan yangi “Cypra” piretroid preparatining har xil konsentratsiyalari, ya’ni 0,008, 0,01, 

0,015,0,02, 0,025, 0,03, 0,035, 0,04 foizli suvli emulsiyasi tayyorlanib, Petri idishchasiga 

joylashtirilgan filtr qog‘oziga tajribadagi preparatning suvli emulsiyasidan purkagich dozator 

yordamida sepildi va ushbu dorilangan filtr qog‘ozi yuzasiga yangi terib olingan junxo‘rlar 30 

nusxadan qo‘yib yuborildi va o‘tkazilgan sinov tajribalari natijasida ushbu preparatlarning eng 

minimal va yuqori samarali (100 foizli) konsentratsiyasini aniqlash maqsadida qo‘yidagicha sinov-

tajriba ishlari o‘tkazildi: 

1-tajriba: 3 ta Petri idishchasi ichiga mos ravishda filtr qog‘ozi joylashtirilib, har bir filtr 

qog‘ozi yuzasi 3,8 ml dan “Cypra” preparatining 0,008 foizli suvli emulsiyasi bilan dorilandi. Shu 

dorilangan filtr qog‘ozi yuzasiga yangi terib olingan 30 nusxadan junxo‘rlar qo‘yib yuborildi va 10 

daqiqadan so‘ng ular toza Petri idishchalarga olinib, optimal sharoitga, ya’ni +35 
0
C haroratdagi 

termostatga saqlab har 1, 3, 6, 24 soat davomida kuzatish ishlari olib borildi; 

2-tajriba: Xuddi yuqorida qayd qilinganidek tajriba ishlari olib borildi, faqat Cypra 

preparatining 0,01 foizli suvli emulsiyasi sinab ko‘rildi; 

3-tajriba: Xuddi yuqorida qayd qilinganidek tajriba ishlari olib borildi, faqat Cypra 

preparatining 0,015 foizli suvli emulsiyasi sinab ko‘rildi; 

4-tajriba: Yuqorida qayd qilinganidek tajriba ishlari olib borildi, faqat Cypra preparatining 

0,02 foizli suvli emulsiyasi sinab ko‘rildi; 

5-tajriba: Yuqorida qayd qilinganidek tajriba ishlari olib borildi, faqat Cypra preparatining 

0,025 foizli suvli emulsiyasi sinab ko‘rildi; 

6-tajriba: Yuqorida qayd qilinganidek tajriba ishlari olib borildi, faqat Cypra preparatining 

0,03 foizli suvli emulsiyasi sinab ko‘rildi; 

7-tajriba: Yuqorida qayd qilinganidek tajriba ishlari olib borildi, faqat Cypra preparatining 

0,035 foizli suvli emulsiyasi sinab ko‘rildi; 

8-nazorat guruhi: Xuddi yuqorida qayd qilinganidek tajriba ishlari olib borildi, faqat toza 

suv bilan ishlov berildi. Tajriba natijalari 24 soatdan so‘ng o‘lgan va tirik qolgan junxo‘rlar soni 

aniqlanib, samara ko‘rsatkichi (foiz) hisoblandi.  

Natijada preparatni O‘K0 (o‘ldirmaydigan konsentratsiya), O‘K50 (50 foiz o‘ldiradigan 

konsentratsiya) va O‘K100 (100 foiz o‘ldiradigan konsentratsiya) ko‘rsatkichlari aniqlandi.  

Har bir konsentratsiya 3 martadan qayta o‘rganildi. Bovikolalarning o‘lish tezligiga va 

miqdoriga qarab preparatning tasir kuchi ham belgilandi. Bunda, 

 1-tajriba guruhidagi junxo‘rlarning   - 0 foizi; 

2-tajriba guruhidagi junxo‘rlarning  -30 foizi; 

3-tajriba guruhidagi junxo‘rlarning  - 60 foizi; 

4-tajriba guruhidagi junxo‘rlarning  - 80 foizi; 

5-tajriba guruhidagi junxo‘rlarning  - 100 foizi; 

6-tajriba guruhidagi  junxo‘rlarning - 100 foizi; 

7-tajriba guruhidagi junxo‘rlarning  - 100 foizi o‘lganligi; 

8- nazorat guruhidagi junxo‘rlarning   -100 foizi tirik ekanligi aniqlandi (1-

jadval). 

Laboratoriya sharoitida Cypra preparatining suvli emulsiyalarini insektitsid ta’sirini 

o‘rganish tajribasi 

          Jadval 1. 

T.r. Preparat 

konsentratsiyasi 

(s.e., foiz) 

Dorilangan 

hasharot soni 

(nusxa) 

24 soatdan so‘ng 

o‘lgan junxo‘rlar 

soni (nusxa) 

Samara (foiz) 

1 0,008 30 - 0 

2 0,01 30 9 30 

3 0,015 30 18 60 

4 0,02 30 24 80 

5 0,025 30 30 100 

6 0,03 30 30 100 

7 0,035 30 30 100 

8 Nazorat 30 0 0 

X U L O S A L A R 

 Cypra EC 25 %  (Hindiston) preparatining eng minimal va 100 foiz samara beradigan 0,025 

va 0,03 foizli suvli emulsiyalari echkilarning bovikolyoz kasalligini qo‘zg‘atuvchi Bovicola caprae 

junxo‘rlariga nisbatan laboratoriya sharoitida 100 foiz insektitsid samara berishi aniqlandi. 

